
ХХЯХХА
БАРГЪ

Т1абиаьт дуруччаврил 
кьини к1иц1лаглансса са-
вав хьуну дур 1971 шинал, 
мартрал 11ний ООНдалул 
Генеральный секретарьна-
ч1ан бувк1сса чагъар-оьв-
чаву - «Ментовское обра-
щение». Муний къулбасру 
дурну дирк1ун дур элмулул 
ва культуралул ц1а дурксса 
2200 зузалал, дунияллийсса 
23 билаятраясса. Гай бив-
к1ун бур дунияллул мух-
лукьатрай дюъ дихьлай, ми 
бак1рай бац1ан буллай, т1а-
биаьт чапал хъанай, ц1ин-
ц1ру дичай к1анттурду ч1я-
ву хъанай, ми ччи-ччинин 
дичлай, инсантуран тач1ав 
къадирк1сса оьбала, нигьа-
ч1аву хъанай душиврия. 

«Ягу жува циняннал ча-
палшиву духлаган дан аьр-
кинну бур, ягу чапалшиврул 
жува бухлаган банссару», 
- укун чивчуну бивк1ун бур 
гайннал чивчусса оьвчаврил 
чагъарданий. 

Муния махъ ца шин ла-
гайхту, Стокгольмрай хьуну 
бур лагма-ялттусса т1абиаьт 
дуруччаврин хас бувсса ща-
лагу дунияллул конферен-
ция. Муний гьуртту хъанай 
бивк1ун бур дунияллийсса 

5 июнь - Т1абиаьт дуруччаврил щалагу дунияллул кьини 

Наслулун марц1сса т1абиаьт 
кьадитанну! 

Щалагу дунияллий ва кьини к1иц1лаглай бур 
агьамшиву хъинну ларайсса душиву х1исаврай.

113 паччах1лугърал вакил-
тал. Миннавух ивк1ун ур 
Совет Союзрал вакилгу. Га 
конференциялий гьуртту 
хьуминнал кьамул бувну бур 
гьарца шинал июньдалул 
5ний Т1абиаьт дуруччаврил 
щалагу дунияллул кьини 
дуллансса х1укму.  

Циняннан ч1алай бур, про-
мышленностьгу лядуклай, 
инсаннал оьрмулун аьркин-
мур щаллу дуллалисса да-
вурттугу хъанай, агьалинал 
ишла даймунил ххилич1рур-
дугу ч1яру хъанай, гьантлия 
гьантлийн экологиялул та-
гьар зия хъанай душиву. 

Гьарца билаятрай бур т1а-
биаьт дуруччаврилсса бул-
лалисса идарартту. Миннул 
дуллай бур т1абиаьт ядансса 
давуртту. Му бакъасса, гьар-
ца шинал ООНдалул дай 
щин, гьава буруччаврин хас 
дурсса кьинирду ва м.ц. Х1а-
сил, ва масъалалух къулагъ-
ас къадуллай бакъар, амма 
му хъунмасса, гьарца мур-
ц1нийн бияйсса хьун багь-
лай бур. 

Билаятрай ларгшинал сук-
ку хьуна пластикрал посуда, 
пакетру ва цайми ххилич-
1рурду экьи дичлай, лухч-

чив, мурхьру, аьрщи чапал 
хъанай, ми ч1яру хьуну ду-

шаврил масъала. 
Х1укумат сукку 
хьуну дур ц1ин-
ц1ру, ххилич1рур-
ду ппив къахьун, 
ми аьркинсса куц-
цуй зана-кьулу 
даврил давуртту 
дуллай. 

Д а г ъ у с т т а н -
найгу чан-чанну 
т1ий байбихь-
лай бур ц1инц1ру 
ччи-ччинин экьи 
къадичлай, чагъ-
ардания дурмур, 
пластикалулмур, 
муххал затру, пю-
рундалия дур-
мур цанма-цанма 
ккаккан бувсса 
къуршаву цач1ун 
дуллай, раьт1лай, 
экьи къадирчуну, 
ц1унилгу ишла 
дуллансса давурт-

ту сакин дуллай, миннуха 
зунсса цехру, заводру бул-
лай. Цанчирча, зунттавусса 
шяраваллавугума ч1алай 
бур циксса ц1инц1ру ххи-
шала хъанай дуссарив, ми 
муркъирдайхгу, шяравугу 
экьи дичлай, т1абиаьт бая-
вур дуллай бушиву, минну-
ва ч1яруми неххардийн най 
душиву. Миччагу хьхьирир-
дайн диллай душиву. Океан-
навугума хьуну бушиву экьи 
дирчусса пластикрал затру 
гьузуй цач1ун хьуну, аза-
рахъул километрардал май-
данну бувгьусса жазирарду. 

Жунма циняннан багь-
лай бур т1абиаьт дуруччав-
рилсса буллан, цанчирча му 
циняннан гьурттусса дуну-
т1ий. Хьхьич1ва-хьхьич1 
дуручлан жула райондалул 
т1абиаьт. Ччи-ччинин экьи 
къадичлан ц1инц1ру. Экьи 
дичайнигу ц1инц1 дичай 
къуршавун дичлан, чул-
лахун къадирчуну, ризкьи 
къабиянсса куццуй. Лахь-
хьин дуллан т1абиаьт ду-
руччаврил культура жула 
хъирив нанисса наслулун, 
му миннан лич1ан т1ий ду-
нут1ий.  

Чак бувну махъ имамна-
щал ихтилат бувна, мизи-
тран аьркин хъанахъисса ци 
дурив к1ул буллай. 

Яла Ж.Абуев лавгуна рай-
ондалул больницалийн, 
хъунма х1акиннащал ва цап-
пара зузалтращал увххуна 
коронавирусрал азарданул 
ва пневмониялул къашавай-
ми утту бишин бувсса па-
латардавун, ихтилат бувна 
къашавайминнащал, к1ул 
бувна, хъин буллай, миннан 
кумаг хъанай бусса, бакъ-
асса. Мукунма, ц1ухху-бусу 
бувна хъунма х1акиннахь 
ва больницалул зузалтрахь, 
къашайшалт хъин бан кумаг 
хьуншиврул, ци аьркин хъа-
най дуссарив.

Депутатнал ххал бунни 
больницалул зузалт цукунс-
са шарт1урдий зий буссарив, 
миннал инжитшивуртту 
к1ул дайсса, ми хъин булла-
лисса давуртту цукун дулла-
лиссарив. Барчаллагь увкун-
ни медициналул зузалтрахь, 
цала жандалий мяш къав-
хьуну ми зузисса куц ккавк-
кун. 

Ж.Абуевлул ихтилат бун-

ни медициналул институ-
трал 6мур курсирай дукла-
кисса, га къуртал байхту, 
Гъумук зун буч1ан ччисса, 
ц1анагу, ва зах1матсса ч1у-
мал шикку зий, къашай-
шалтран кумаг буллалисса 
душнищал. Хъунма х1акин 
Аьвдурах1иннул бувсуна, му 
х1акинтурал кулпатравасса 
душ бушиву ва ц1а дурна, 
х1арачат буллай, дак1нихту-
ну зий бунут1ий. 

Депутатнал махъ бул-
луна гихунмайгу кумаг 
буллан райондалунгу, ла-
крал больницалунгу, к1ул 
бувна, миннан цукунс-
са даруртту, цайми затру 
аьркин хъанай буссарив. 
К1иц1лавгуна, паччах-

1лугъралгу хъуннаксса 
къулагъас дуллай душиву 
зунттал районнай, архсса 
к1анттурдай медициналул 
кумаг ххуй бансса шарт1ру 
щаллу даврих. Мунал хьул 
бивхьуна, ва коронавирус-
рал азар ппив хъанахъаву 
ччяни дац1ан даншиврийн 
ва къашавай хьуми хъин 
хьуншиврийн.

И.Мюртузаьлиев.      

Депутат ивунни 
къашайшалтрач1ан 

Майрал 29ний Дагъусттан Республикалул Халкьуннал 
Собраниелул депутат Жаъпар Абуев увк1ун ия Гъумукун. 
Му увк1уна Хъун мизитравун нюжмар чаклийн цащала 
бувк1миннащал. 

Баян баву 
Дахлай буру Гъумуксса К1уруннабак1ул лувсса 

мах1лалийсса, дакьин дурсса къатри. Кьювкьуну. 
Оьвчин бюхъайссар телефондалул ва номерда-
нин: 8-928-530-81-82. 

Гъумучиял школа гьашину 
къуртал бунни 15 дуклаки 
оьрч1ал. Миннаяту onlain-
байрамрай гьуртту хьунни 
13. Укунсса журалий итаба-
кьай байрам цалчин дуллан 
багьнугу, му хьунни ххуйну, 
дак1ний лич1анну. 

Гьашинусса выпуск Гъуму-
чиял школалий хъанай дур 
81сса. Итабакьай классрай 
каялушиву дуллай бивк1ун 
бур Жавгьарат Алхасова. 

Махъва-махъсса гюнгу-
т1и бищаврил байрам дачин 
дурну бия директорнал за-
меститель Зухра Кьурба-
нова. Байрам дайдирхьуна 
Аьрасатнал Федерациялул 
Гимн дуцаврия. 

Выпускниктал байрамра-
щал барча буллалисса ихти-
лат бувна райондалул бак-
1чи Юсуп Мах1аммадовлул: 

-Х1урмат бусса учительтал, 
ххирасса дуклаки оьрч1рув! 
Щала Аьрасатнаву кунна, 
х1акьину жува к1иц1лаглай 
буру махъва-махъсса гюн-
гут1ул байрам. Гьашину, 

х1асул хьусса тагьар савав-
ну, жунна ва байрам дуллан 
багьунни onlain-низамрай, 
- укунни мунал. -К1илчин-
мур барзри зу кувная-кув 
ябувцун яхъанай. Жущава 
бювхъунни оьрч1ал дуккаву 
манзилданийгу дачин дан. 
Ттун ччай бур барчаллагь 
учин школардай каялуши-
ву дуллалиминнахь, учи-
тельтурахь, миннаща бюв-
хъунут1ий, х1асул хьусса 
зках1матшивурттах къабу-
рувгун, дуккаву сакин дан. 
Зах1матшивуртту дия, связь 
ххуйсса дакъая, дуклаки 
оьрч1ал анжагъ 20%  щал-
лу хьуну бия аьркинмунил. 
Жущава бювхъунни цаппа-
ра щаллушиндарал к1юлас-
са, оьрч1ру ч1явусса бусса 
кулпатирттавун школардая 
дулун компьютердал техни-
ка, миннал дуккакву щаллу 
даншиврул. 

На дак1 дарц1уну ура, жула 
учительтал даврил опыт бус-
са, усттарсса буну, минна-
ща бювхъушиврий дуклаки 
оьрч1ан паччах1лугърал 
стандатирттаха лархьхьусса 
образование дулун. Цал тти-
гу барчаллагь зун, х1урмат 
бусса учительтал!

Махъва-махъсса  
onlain-гюнгут1и 
Гьашину коронавирусрал азарданул карантиндалул школа къуртал буллалисса оьр-

ч1ру итабакьай байраннац1а, махъва-махъсса гюнгут1и бищавриц1а, экзаменну дулав-
риц1а бунни. Мукунсса тагьар дунугу, Гъумучиял школалий махъва-махъсса гюнгут1ул 

байрам дунни майрал 25ний уттинин тач1ав къадирк1сса onlain-низамрай. 

М а х ъ -
в а - м а х ъ с с а 
г ю н г у т 1 у л 
байрам - вы-
п ус к н и к т у -
рал байрам 
хъанай дур. 
Г ь а ш и н у 
11мур класс 
къуртал бул-
лай бур 39 ду-
клаки оьрч1. 
М и н н а я т у 

32нан ччай бур ЕГЭрду ду-
лун. Зун к1улсса куццуй, эк-
заменну дайдишинт1ий дур 
июньдалул 29ний. 

Ххирасса выпускниктал! 
Ч1ат1ий ура зун ц1акь-
сса ц1уллушиву ва ххуйну 
ЕГЭрду дулаву. Дак1 дарц1у-

ну ура, 11 шинал мутталий 
зу райондалул школардай 
ларсъсса к1улшивурттал 
зун кумаг бувшиву зула оь-
рмулуву хьунадаркьсса дай-
шишру дух1ан. Лакрал мил-
лат таварихраву бюхттул 

бувссар ц1адурксса вирттав-
рал, аьлмитурал, аьралун-
най каялушиву дуллай бив-
к1миннал, искусствордал 
зузалтрал. Миннал, жула 
миллат бакъасса, Дагъуст-
тангу, щала Аьрасатгу бюхт-
тул бувссар. На дак1 дарц1у-
ну ура, зул дянивгу бушиву 
жула миллатрал виричувсса 
таварих гихунмайгу бачин 
банми. Зуяту хьунт1иссар 
лайкьсса инсантал, зу дур-
муния жу пахрулий бик1ан-
т1иссару. Жула чулуха жугу 
х1арачат банну жула район 
хъиннура лядуккан дан шай-

мур бан. 
Райондалул собраниелул, 

администрациялул, ттула 
чулуха барча буллай ура зу 
махъва-махъсса гюнгут1ул 
байрамращал. Ххуллу хъин 
баннав, ххирасса выпуск-
никтал! 

Ихтилат бунни школалул 
директор Ххадижат Х1ус-
ниевал: 

-Х1акьину на барчаллагь 
учин ччай бура учитель-
турахь, миннал бивхьус-
са зах1матрахлу, цала даву 
ххирашиврухлу, пиша к1ул-
шиврухлу. Ва зах1матсса 
ппурттувугума зу ч1алач1и 
бунни зула пагьму. Царагу 
дарс къакьадиртуну, зу бияв 
манзилданий оьрч1ахь дарс-
ру дихьлай... 

Ххирасса нину-ппу! Жула 
мурад - оьрч1ан хъаттир-
дугу, мархригу булавури. 
Хъаттирду ми - лахъну лех-
лан. Мархри - оьрмулуву 
циксса зах1матшивуртту 
дунугу, миннаща бюхъан-
шиврул цанма ххирасса бут-
тал къатравун занабик1ан. 
Зул оьрч1ал зу ххари баннав 
гихунмайсса оьрмулувугу 
хьхьич1уннайшивуртту дур-
ну... 

Ххирасса выпускниктал! 
Зула оьрмулуву зу цукунс-
са ххуллу язибугьарчагу, на 
ч1ат1ий бура зун язибугьан 
яла агьаммур пишалул ххул-
лу - инсаншиву дуруччин. 
Яла агьаммур - гьартасса 
дак1гу, хъуннасса къюк1гу 
дусса инсанну ик1авури. 

Ххуллухъин баннав, ххи-
расса ттул выпускниктал! 
Зул жами ххуллийн бувккун-
ни. Зула бахттирал капитан-
тал хьияра! 

Ихтилатирттал лях-лях 

выпускниктал ва мюрщими 
классирттаву дуклакими бия 
выпускниктуран, аьзизс-
са школалун, учительтуран 
хасъсса назмурду ккалай ва 
балайрду щаллу буллай. 

Махъ буллуна выпуск-
никтурахь цалчинми клас-
сирттаву дарсру дирхьус-
са учительница Зумрут 
Ах1мадхановахьхьунгу:  

-...Буруккинтту бакъас-
са школалул шинну махъ 
лирч1унни, хьхьич1 т1урча 
- щала оьрму, гьарзат ц1у-
мур, к1ул хьун гъира бумур 
дур, - укунни мунил. -Зул 
оьрму талих1 бусса, аьр-
кинмунил щаллусса хьун-
нав. Зун хьунабакьаваннав 
хъинсса инсантал ва дак1 
т1айласса гьалмагътал. Ци-
няв иширттаву зун т1айла-
бац1у хьуннав! Ххуллухъин 
баннав! 

Байрамращал выпуск-
никтал барча бунни клас-
срай каялушиву дуллалисса 
Жавгьарат Алхасовалгу: 

-Цуксса къаччарчагу, жун-
(Ахир 5 лаж.)

Жагьилнийва 
ганал хиял бив-
к1ун бур, летчик 
хьуну, ссаврун-
навун лехлан. 
Мунияту, 16 
шин шайхту, га 
лавгун ур Тту-
плислив летчик 
шайсса школалу-
вун уххан. Увх-
хунугу ур. Школа 
къуртал байх-
ту,  аьралуннаву 
къуллугъ буллан 
ивк1ун ур, увх-
хун ур летчик 
шайсса лавай-
мур училищелу-
вун. Му къуртал 
бувну, штурман 
хьуну ур. Гания 
махъ, аьралун-
наву уссаксса, 
с с а в р у н н а в у н 
лехлай ивк1ун ур 
лич1и-лич1исса 
самолетирттай. 

1939 шинал 
Япония ххях-
хайхту Монголи-
янайн, С.Мусаев 
ва ганал гьал-
магътал гьуртту 
хъанай бивк1ун бур Халхин-
Голлач1асса ссавруннавус-
са талатавурттаву. Миннал 
хъунмасса бут1а бивхьуну 
бур жула аьрал тикку ххув 
шавриву. 

Оьрч1ал байрам хьхьич1а-
хьхьич1 к1иц1ларгун дур 
1925 шинал Сан-Франциско 
шагьрулий СШАнавусса ки-
тайнал консулнал. Миккун 
нину-ппу бакъасса китайнал 
оьрч1айнгу оьвкуну бивк1ун 
бур. 

Гара 1925 шинал Женева-
лийгу оьрч1ан хас бувсса 
Щала дунияллул конферен-
циялий циняннан баян був-
ну бур оьрч1ал байрамрая. 

Гания шихуннай, дуниял-
лийсса дяъвирдаха му бай-
рам хъама диртун дирк1ун, 
дак1нин дагьну дур анжагъ 
Дунияллул к1илчинмур дяъ-
ви къуртал хьуну махъ. 

1949 шинал Парижлив 
хьусса митталирттал дя-

1 июнь - Миллатирттал 
дянивсса оьрч1ру 

буруччаврил кьини 
нивсса хъаннил демократ 
федерациялий оьрч1ал бай-
рам дак1нийн дуртун, 1950 
шиная байбивхьуну оьрч1ру 
буруччаврил миллатирттал 
дянивсса кьини к1иц1лаглан 
бивк1ун бур Щалагу дуниял-
лий. Цурдагу гьарца шинал 

июньдалул 1ний. 
Ва кьини жула районда-

лийгу гьарца шинал т1айла 
дуккайссия школарттай оьр-
ч1ру бавт1ун хасну х1адур 
дурсса программалин був-
ну. Мукунна оьрч1ал кьини 
гьартану к1иц1 дайва оьр-
ч1ал багъирдавугу, шайва 
лич1и-лич1исса дялахърур-
ду, шадлугъру, ихтилатру. 
Ци банссар, гьашину иш 
укун багьну бур. 

Махъва-махъсса  
onlain-гюнгут1и

(Дайдихьу 2 лаж.)

ма гьашину багьлай бур, 
шаппа щябивк1ун, ябу-
цан, - укунни мунил. -Зуяту 
ябувцун бунугу, ххирасса 
оьрч1рув, ч1ат1ий бура зун 
ц1акьсса ц1уллушиву, гьар-
ца ишираву т1айлабац1у. 
Зущал арх1ал гихунмайсса 
оьрмулувун най бур ттул 
дак1нил ца бут1агу. Мунил 

зу буруччиннав циняв 
балардая. Зун лякъин-
нав зула лайкьсса, кур-
т1сса мяъна дусса ххул-
лу. Зул пикрирду так 
чаннасса ялун буч1ан-
т1имуния бик1аннав. 
Х1арачат бувара, ялугь-
лагьияра, мурадрайн 
биллалияра, жущалгу 
маслих1ат ккаклакияра. 
Ххуллухъин баннав! 

Выпускниктурал ци-
няв нитти-буттал чулу-
ха махъ бувсунни Ша-
мил Мах1аммадовлул: 

-Барча буллай ура зу 
дуккаврил шин къуртал 
шаврищал. Ч1ат1ий ура 
лайкьсса ххуллу язибу-

гьан. Зуяту гьарцама зунма 
ччисса дуккаврил идаралу-
вун ухханнав, зунма ччисса 
пиша лахьхьиннав. Пиша 
зунма ччисса лахьхьаву - 
хъинну агьамсса ишри. Му 
ч1умалли хьхьич1уннайши-
вуртту дан бюхъайсса. Зу 
цайминнал зуятура эбрат 

ласунсса хьуннав. Лак му-
дангу элмурдавун курт1ну 
буххайсса бивк1ссар. Х1аз-
ран бакъар учайсса: «Шама 
лаккучув - элмурдал сове-
три. Ххюя т1урча - элмур-
дал академиялул филиалли», 
- куну. Т1айлабац1у баннав. 
Дак1ниймур бартлаганнав! 

Ахирданийгу цалчинмур 
классравун буч1ант1исса 
оьрч1ал дурккунни выпуск-
никтуран хас дурсса на-
змурду. Выпускниктуралгу 
дурккунни школалун, учи-
тельтуран хас дурсса на-
змурду. 

Яла выпускник Х1-Х1.
Кьурбановлул ва цалчин-
мур классраву нанисса 
М.Щайхах1мадовал бив-
щунни махъва махъсса гюн-
гут1и. Гъумучиял школалул 
81мур выпускрал дуклаки 
оьрч1ру т1айла бувккунни 
оьрмулуву цанма-цанмасса 
ххуллурду ляхълан. Т1айла-
бац1у баннав! 

З. Тахакьаева.

Бюхттулсса Ххувшаврин 75 шин 

Ссавруннайсса талатавуртту 
Аьхъаратусса Мусаев Султаннул 25 шин дурну дур Ят1ул Аьралуннаву къуллугъ 

бартбигьлай цала дустуран ва гьалмагътуран эбратну. Га ивк1ун ур х1акьсса летчик, 
лайкьсса, дугърисса инсан. 

Султан гьуртту хьуну ур 
Харбин шагьру ва цайми 
шагьрурду душманная мура-
хас буллалисса талатавурт-
таву ДБ-3 самолетирттал 
эскадрильялуву. 

Немец-фашистурал аь-
раллу жула билаятрайн 
ххяххайхту, Султан Мусаев 
цалчинми гьантрая ххув-
шаву ласуннин цала само-
лет-штурмовикрай лехлай 
ивк1ун ур, душманнал аьрал 
ва техника ххит дуллай. Га 
усса самотетру к1ийла дур-
тун дур, амма ганаща бюв-
хъуну бур ччучлачисса само-
летирттава парашютращал 
ххявххун, сагъну лич1ан. 

Цал, самолетрава мукун 
ххявххун, га агьну ур душ-
маннал дургьусса аьрща-
райн. Багьну бур шанма-
мукьва гьантлий лаик1лай, 
кьюлт1 хъанай, цала часть-
рач1ан уклан. Вамур ч1умал 
самолетрая ц1у цайннагу 
дагьну, ч1арарду ччурччуну 
дур. Гания махъ Султаннул 
бак1 к1яла лавгун бур. 

1962 шинал лакрал жур-
налист Мах1аммад Мах1ам-
мадовлул, С.Мусаевлущал 
ихтилатгу бувну, чивчуну 
бур «Кьуния ххюра шин Ва-
тан дуручлай» т1исса очерк. 
Муний укунсса ххару бур: 
«Баргъбуккавал чулухсса 
Пруссиянал шагьру Кениг-
сберграл лагма-ялтту цач1ун 
хьуну бивк1ун бур немец-
нал ч1явусса аьрал, Ят1ул 
Аьралуннал гьужум бувну 
най, минная ливхъун цач1ун 
хьусса... Бувч1лай бия, Гер-
маннал командованиелул 
тапшур бувну, фашистурал 

му к1ану ц1акьну 
буручлант1иши-
ву. Жула чулуха 
о п е р а ц и я л у в у 
гьуртту хъанай 
бия ссавнил-де-
сантрал 1мур ар-
мия ва генерал 
Черняховский-
лул 48мур армия. 

...Жула само-
летру Ален-
штейн шагьру-
лул аэродромрая 
лерххуну дур 
Кенигс бергра л 
чулухуннай. Рях-
ра ИЛ-2 штур-
мовикран багь-
лай бивк1ун 
бур, разведкагу 
дурну, душман-
нал позицияр-
дайн бомбарду 
бичин. Миннуя 
цанний Султан 
Мусаев ивк1ун 
ур. Биявайсса 
ч1умал ттурулла-
ха цакуну «Фок-
к е в у л ь ф - 1 9 0 » 
и с т р е б и т е л л у 
дурккун, жула 
самолетирттайн 
ххярххун дур... 

Бомбардал к1у дурсса жула 
штурмовикирттаща мин-
нущал данди дац1ан къа-
хьунт1ий бивк1ун бур. Ца 
жула штурмовик, лух1исса 
пурк1угу итабакьлай, дагьну 
дур. Вайми ххасал дурну дур 
кумагран ялун дурк1сса рях-
ра жула Ла-5 истребителлал. 
Миннул дуртун дур фаши-
стурал ца самолет, гайми-
гу лихъан дурну дур. Жула 
штурмовикрурив, ккаккан 
бувсса к1анайн бомбардугу 
бивчун, цала аэродромрайн 
зана хьуну дур». 

Дяъвилул мукьра шинал 
мутталий укунсса ишру 
С.Мусаевлущал ва ганал 
гьалмагътуращал ч1явусса 
хьуну бур. Душманнащал 
талай мукунсса къучагъши-
вуртту, чувшивуртту дурну-
т1ий, майор С.Мусаев лайкь 
хьуну ур мукьра орденда-
лун: Ят1ул Ттугълил, Ят1ул 
Ц1укул, Буттал к1анттул 
ц1анисса дяъвилул 1мур ва 
2мур дваражалул ва ч1ярус-
са медаллан. 

Дяъвилия зана хьуну, Му-
саев С. зий ивк1ун ур цала 
шяравалу дизан дурсса Ц1ус-
салакрал райондалий. Ганал 
т1айлашиврул ц1а дурккун 
дирк1ун дур халкьуннаву. 
Амма, оьрч1ру: к1ива душ 
ва шама арс ччаннай бац1ан 
баннин къаивтун, ччяни лав-
гун ур ва дунияллия. 

Гъаза Гъазаев,
 РДлул культуралул 

лайкь хьусса зузала, РФлул 
журналистурал Союзрал 

член. 

«Целитель» т1исса апте-
карттал сетрал директор 
Шамил Жах1паров т1ий ур: 

-Ва бигьа бакъасса ч1у-
мал жул аптекарттал сеть-
рал, Мах1ачкъалаллал мэр-
нал заместитель Апанни 
Юсуплул арснал сипталий 
х1укму барду, чулух къа-
бавц1уну, ва ц1уну цинян-

Миннал дезинфекция 
дунни Гъумуксса цаппара 
к1ич1ирттаву, инсантал ба-
т1айсса к1анттурдай, рай-
ондалул организациярдал 
къатраву. Дунни дезинфек-

МЧСрал зузалтрал 
дезинфекция дунни 

Президент В.Путиннул тапшур бувна, жула республикалий эпидемиологиялул тагьар 
зах1матсса дуну, гьарца к1анай дезинфекция дан. МЧСрал ца кьюкьа дурк1уна 

жула райондалингу. 

ция жуч1агу, «Ххяххабаргъ» 
кказитрал редакциялул къа-
траву, райондалий карантин 
дуссаксса гьантрай редакция 
зий, кказитру итабакьлай 
бунут1ий. 

Аьмну ларсун, 
д е з и н ф е к ц и я 
дайсса дарурттал 
щин миннал пурх 
учин дунни шя-
раву 37000 кв. ме-
тралий ва 35-рай-
ра къатраву. Му 
даву дан МЧСрал 
ишла бувна 3 ма-
шина ва 17 зуза-
ла. 

Д е з и н ф е к ц и -
ялул давуртту 
дурну къуртал 
шайхту, район-
далул    бак1чи  

Ю . М а х 1 а м м а д о в л у л 
МЧСрал зузалтрахь ко-
ронавирус ппив къахьун 
дурсса даврихлу барчал-
лагь укуна. 

«Целитель» 
аптекарттал 

кумаг 
Мах1ачкъалаллал мэрнал заместительну зузисса Апан-

ни Хайдакьовлул сипталий «Целитель» т1исса лечеб-
но-диагностикалул холдинграй ва «Глаз-алмаз» т1исса 
яру хъин баврил сетьрай каялушиву дуллалиминнал, 
коронавирусрал азар хъин дан аьркин шайсса даруртту 
бавт1ун, гьан бувну, бувк1унни Лакрал ва Ккуллал рай-
ондалул больницардайн. 

нал ялун дирсса азар хъин 
дан аьркин шайсса даруртту 
гьан бан лакрал зунттавусса 
районнайн. Даруртту бакъ-
асса, гьан дуллай буру ин-
сантал му азардания буруч-
чин аьркин шайсса затругу: 
маскарду, кат1ри, хялатру, 
вирус къалахъан, каруннайх 
дуккаймур ва м.ц. 

Жула райондалул больни-
цалул хъунма х1акин Аьв-
дурах1им Дивирдул арснал 
барчаллагь кунни му кумаг 
цач1анма гьан бувминнахь: 

-Шихамир Мах1аммадлул 
арснахь ва Апанни Юсу-

плул арснахь барчаллагь 
учин ччай бур, миннал жун 
хъуннасса, аьркинсса по-
сылка гьан даврихлу, къа-
шавайми хъин буллан кума-
гран. Вай дарурттал кумаг 
бант1иссар жула инсантал 
ччяни хъин бан. Кумаграл 
лагрулулгума иш бакъар. 
Ч1ивисса бик1у, хъунмас-

са бик1у - гьарца журалул 
кумаг жун ц1ана аьркинну 
бур. Ва ишираву агьаммур - 
кумаг бан зун дак1нийн ба-
гьавури, зул инсаншивури, 
зул дух1инни. 

А.Хайдакьовлул тавакъю 
бунни лакрал агьалинахь, 
цала шяравучувтурахь, ва 
зах1матсса ппурттуву Ро-
спотребнадзорданул бувсса 
маслих1атругу бурувччуну, 
мугъаятну бик1ан. 

Барчаллагь хьуннав вайн-
нангу, кумагру бувсса цайми 
лакрал ишбажаранчитурангу. 

И.Мюртузаьлиев.

Цала оьрч1ан шанна шин 
хьуннин миннах буру-
глагаврил отпускрайсса 
хъаннища, цалла пишалул 
магьиршиву ларай дансса, 
ччарча ц1усса пишалий 
вардиш хьунсса каши 
дуллай дур х1укуматрал 
агьалинан давуртталсса 
байсса идарарттайхч1ин. 
Оьрус мазрай бувч1ин бар-
ча мунин т1ий бур: «Пере-
обучение и повышение 
квалификации женщин, 
находящихся в отпуске по 
уходу за ребенком в воз-
расте до трех лет» т1ий. 

Вай давуртту дуллай бур 
мунин хасъсса дуккаврил 
профессионал ва ялун ххис-
са программардайн бувну. 
Профессионал дуккаву дан 
бюхълай бур ччарча очный-
ну, ччарча очно-заочныйс-
са кьяйдалий, ягу бюхълай 
бур ца курсращал (группа-
лущал), ягу инсантуращал 
цаща-цащала. Микку ишла 
дан багьлай бур ялун ххисса 
дуккаврил манзилданийсса 
технологияртту. 

Ц1усса пиша лахьхьав-

«Лакрал район» МРдану-
ч1асса агьалий давурттал 
щаллу баврилсса буллалис-
са центр (ЦЗН) баян буллай 
бур Московуллал областьрай 
ххуллурду бавриха зунсса да-
вуртту душиву, микку зунсса 
зузалт аьркин хъанай буши-

ву. Ми зун багьлай бушиву 
вахталий даврин ва махъун-
май буцаврил журалий. 

Ялапар шаву, ххуллул 
харж, гьантлун шамила ду-
кра дулаву зузалт зузисса 
идаралул харжлугърац1ух 
дуллай бур. 

Зузаврил график: нюж-
мардий ряхра кьини, 1 би-
гьалагай кьини, ссят 9ния 18 
хьуннин. 

Зах1матрал зурул харж 
дянивну 30000 къурушрайн 
бияннинсса. К1ива барз зий 

                                                       Даниял Магьдиев

Хъама мабитав, 
Муслим 

Вана вай бусравсса Ххувшаврил гьантрай. 
Муслим, на ттула дак1 вищалгу дач1лай. 
Чувшиврун, бюхттулсса кьиматран лайкьнайн 
Бюхттулсса зунттава ссалам гьан буллай. 
Урц1алку шиннардий Дагъусттан ябан 
Ярагъгу канихьну вищал бувкцири, 
Цинявгу виртталли пикри чаннасса, 
Чувшиву дуньяллун ч1алач1и дурсса. 
Дагъусттан - Россия - уссурвалшиву 
Ц1унилгу архнинди ч1алач1и дурсса. 
Даххаев, на вингу, вил дустурангу, 
Гьайкал дав дак1ниву ссурулун щусса. 
Зунттурду  мутталий кьалаган байссар. 
Гьалак дурксса нехру паракьат дайссар. 
Амма вил чувшиву, дак1нил марц1шиву, 
Тач1авгу щищач1ав зеххин къашайссар. 
Даххаев, кьамул ба дусная ссалам. 
Миллатрал ц1ания винма гьан бувсса. 
Цуксса архсса манзил дянив бунугу 
Хъама мабитав на вищала усса. 

ЦЗН баян буллай бур 

Ц1усса пиша 
лахьхьин ччарча 

рил, ягу квалификация гьаз 
даврил дукккаврил лахъи-
шиву ккаккан дурну дур 16 
ссятрая 500 ссятрайн диян-
нинсса (3 зуруял ххишала 
къахьунну). 

Ца инсаннан ца курс бук-
кин ккаккан дурсса харж-
лугъ хъанай дур 46,3 азара 
къурушраял ххишала къа-
хьунссаксса - 2020-2021ку 
шиннардий. 

Шанна шин хьуннин оьр-

ч1ру ябаврил отпускрай 
бивк1сса хъаннин мукун-
ма школалин гьаннинсса 
оьрмулул оьрч1ру бусса, 
зукъазисса хъаннин ччай 
бухьурча переобучение ягу 
повышение квалификации 
дан, миннал аьркинссар 
цивппа ялапар хъанахъисса 

к1анттайсса агьалий давурт-
тал щаллу баврилсса булла-
лисса центрдайн укунсса до-
кументру биян бан: 

-Переобучение ягу повы-
шение квалификации дан 
ччай бур т1исса аьрза. 

-Аьрасат Федерациялул граж-
данин ушаврил паспортрал 
копия, ягу мунил к1ану бугьла-
гьисса документрал копия. 

-Зах1матрал жужлил ягу 
мунил к1ану бугьлагьисса 

документрал копия. Мукун-
ма зах1матрал кьут1ирдал, 
къуллугърал контрактир-
дал копиярду. Ми къааьр-
кинссар инсан хьхьич1унай 
зий къаивк1ун, цалчин даву 
ххалдуллай ухьурча. 

-Цала профессионал квали-
фикация ци дуссарив ч1алач1и 
буллалисса документирттал 
копиярду. Мивунма бухлахис-
сар элмулул даража, элмулул 
званиярду цукунсса дуссарив, 
дуккаву цукунсса дурссарив 
ч1алач1и буллалисса докумен-
тирттал копиярду. 

-Цала лицевой счетрал 
страхованиелул номер ч1а-
лач1и буллалисса докумен-
трал копия (СНИЛС). 

-Ккаккан бувсса куццуй 
дуллусса  ва зун бюхъаврил 
рекомендациярду дусса, му-
шакъатминнал реабилита-
ция даврил ягу абилитация 
даврил цанналусса програм-
малул копия (ИПРА). 

Ялув к1иц1 лавгсса тагьар-
данийсса хъаннин переоб-
учение ва повышение ква-
лификации дансса харжлугъ 
дуллан ккаккан бувну бур 
Дагъусттан Республикалул 
бюджетрая ва вай давурттан 
федерал бюджетрава бансса 
арцул кумаграя. 

К1иц1лавгмур хъиннува 
балжину бувч1иншиврул 
оьвчин аьркинссар телефон-
далул вай номердай: 8-267-
242; 8-928-579-70-40.  

Зун гьан ччиминнан 
хьусса зузалан махъунай 
гьансса харжлугъ - идаралул 
чулуха. 

Зузалач1ансса т1алавшин-
ну: жаваблувшин, бигар бит-
тур баву, заралсса хасиятру 
дакъашиву, зах1мат ххира-
шиву. 

Гьарца нюжмардий дав-
рийн буккаван 10нин бивсса 
инсантал. 

Вай масъаларттая хъин-
нува бувч1ин ччисса, цамур 
региондалий зун гьан ччисса 
инсантал буч1ан аьркинс-
сар «Лакрал район» МРда-
нуч1асса агьалий давурттал 
щаллу бавриха зузисса цен-
трданин (ЦЗН). 

Жул адрес: ш.Гъумучи, 
Сурхайханнул 1 ц1анийсса 
к1ич1иравалу. Тел: 8-(267)-
2-42-57; 8(8722)67-94-45. 

Лакрал халкьуннал учаларду 
Ттукку ххув хьуннин, чу ххяххан къабайссар. 
Ччитун т1урк1у - к1уллун бивк1у. 
Винна ччаву хьумур ккаккан яла ххуймурди. 
Ккаккан ххуйсса щарсса ч1аххурай хъинссар. 
Мазран к1ул чув бурттий, чал заллу ахьтта. 
Варанттуяр хъунмасса пилгу буссар. 
Мискиннан кумаг байма Аллагьнач1а бусравссар.
Гьарза ттунна т1ут1иманал дувстал къабик1айссар.
Цала чу шаппа кьабивтма цаманал ттуккуй шавай уч1айссар. 
Гъинттул лечлай къаивк1манан к1инттул лечлан багьант1иссар. 
Х1ухчу ххиранан мунал ккаччигу ххира хьун аьркинссар. 
Ч1явусса ккавкманан ч1явусса к1улссар. 
Ч1явуну гъалгъат1ала, ч1явуну аьйкьайссар. 
Даву дайдирхьуманал дайлит1угу дан аьркинссар. 


